
Is-Salib vojt

L-ghuda tas-salib

[¢-centru tal-attenzjoni taghna llum huwa s-salib u mhux il-Kurcifiss, jigifieri 1-ghuda
vojta tas-salib. Jien nahseb li din il-haga toghgobna hafna, ghaliex ahna f’xi mumenti
ta’ hajjitna nkunu rridu nizvojtaw is-salib u possibbilment nippruvaw li s-salib
inzommuh vojt. Mhux biss ghall-Griegi u ghar-Rumani s-salib kien xi haga tal-
misthija, u mhux biss ghal-Lhud is-salib kien is-sahta ta’ Alla, imma jien ghandi
x’jghidli 1i anki ghalina fil-gurnata tal-lum is-salib huwa xi haga li naghmlu hilitna
biex inzommubh ’il boghod minna, kemm jista’ jkun voijt.

Il-hajja li ged nghixu tant hija mmarkata b’sens qawwi ta’ egoizmu u ta’ Narcisizmu
illi ged twassalna biex naghmlu hilitna kollha biex inbieghdu minna t-tbatija u s-
sofferenzi tal-hajja. Bhala ezempju niehdu t-tbatija fizika. Min minna jiehu gost li
tigi fuqu xi marda? Min minna ma jghid xejn jekk xi hadd qrib tieghu jimrad jew
imut? Ghandna quddiem ghajnejna l-immagni ta’ hutna ta’ Aquila, nies kwazi
ddisprati u li ghandhom ghaliex jaqtghu qalbhom. Intom issegwu l-gurnali kif
insegwihom jien, u huma xeni ta’ gsim il-qalb. Min jixtieq it-tbatija wara I-bieb
tieghu? Naturalment hemm dmir min-naha taghna li nippruvaw innaqqsu t-tbatija,
imma t-tbatija hija parti mill-hajja u ahna rridu nsibu mod kif naffrontawha.

It-tbatija li gejja mid-dmir

Imbaghad hemm tbatija ohra, dik li gejja mis-sens ta’ dmir lejn xi haga ’l fuq minna.

Hemm ordni morali u etiku li biex noqoghdu ghalih irridu naghmlu sagrifi¢¢ju, imma
billi ahna rridu salib vojt jigrilna spiss li, biex nakkomodaw lilna nfusna jew biex
minghalina nsolvu certi ¢irkustanzi iebsin, allura ninsew dan is-sens ta’ dmir u nitfghu
wara spallejna s-sens ta’ sagrificcju li wiehed irid jaghmel biex jogghod ghal dan I-
ordni morali.

Naghtikom xi ezempji. Huwa naturali li quddiem xi hadd li jitkissirlu z-zwieg tigina
hniena. Mhux darba u tnejn tisma’ min jistagsi: “Kif jista’ jkun li dan ir-ragel jew
mara jibgghu hekk hajjithom kollha? Ghaliex ma naghtuhomx ic-cans li jghixu hajja
ohra?”. Dan l-istess kliem nisimghuh ghal xi hadd li ghandu orjentament sesswali
lejn persuna tal-istess sess. Nisimghu min jghid: “Jekk in-natura ghamlitu hekk
ghaliex ma tiginiex hniena minnu jew minnha u nirrikonoxxu xi forma ta’ ghaqda
bejniethom?”. L-istess nghidu ghal koppja li tixtieq tifforma familja u ma tistax:
“Ghaliex m’ghandniex insibu s-soluzzjoni li taghtina x-xjenza u ntaffulhom dik it-
tbatija?”. Qed insemmilkom kazijiet li huma prezenti fis-so¢jeta taghna u forsi sa
niddiskutuhom iktar ’il quddiem, imma ged nghidhom biex inkunu ppreparati. Biex
ma nbatux u biex ma nhallux lil haddiehor ibati ahna kapaci ma nharsux dak is-sens
ta’ dmir li ghandna lejn il-ligi ta’ Alla.

I1-Knisja solidali ma’ min qged ibati
Ara ma jkunx hemm xi hadd li jahseb li jien qed nghid li dawn il-kategoriji li semmejt
— jigifieri min huwa separat, ta’ orjentament sesswali iehor jew jixtieq li jkollu familja



— m’humiex geghdin ibatu. Altru li jien solidali maghhom u li 1-Knisja thoss, iggarab,
tbati u terfa’ s-salib maghhom, imma ghax thobbhom ma tistax tghidilhom: “Hallu s-
salib vojt”. Tant ahna mimlijin b’dan il-hsieb li sahansitra fejn hemm salib li m’hux
vojt ahna nippruvaw nghattuh jekk mhux ukoll nahbuh.

Nghidu ahna, isimghu lil xi hadd jitkellem fuq il-foqra u araw xi tkun ir-reazzjoni.
Tisma’ min jghidlek: “Mela llum hawn il-foqra?”. Isimghu lil xi hadd jitkellem fuq
dawk li jehtiegu b’mod urgenti l-attenzjoni mhux tan-nazzjon biss imma ta’ pajjizi
ohra flimkien, u araw xi tkun ir-reazzjoni. Anki f’dan il-qasam ahna rridu nahbu s-
salib li fuqu hemm mislub il-bniedem, ghax din hija parti min-natura umana taghna.

Kristu jaghti sens u tifsira lit-tbatija taghna

Ahna llejla ngbarna biex nic¢celebraw lil Kristu, li ma giex fostna biex jaghmlilna xi
lezzjoni tal-filosofija jew teologika, halli jispjegalna l-problema tal-hazen. Fl-ahhar
mill-ahhar it-tbatija hija l-problema tal-hazen. X’ghamel Kristu? Huwa bata ghalina,
“propter nos”, mhux biss biex ahna niggwadanjaw mill-mewt u 1-Qawmien tieghu,
imma bata minflokna halli jaghti tifsira u sens lil kull xorta ta’ tbatija taghna.

Kif jaghti sens lit-tbatija taghna Gesui? Is-salib taghna m’hux vojt imma hemm Kristu
fuqu, u minn fuq din il-kattedra 1-Vittma tal-vjolenza, li hija innocenti, taghmel
stqarrija qawwija li minkejja I-vjolenza, I-ingustizzja u t-tbatija Alla gieghed hemm.

Lilna lkoll is-sofferenza f’kull forma taghha tista’ tifxilna, tobromna u twassalna biex
nistaqsu x’tip ta’ relazzjoni ghandu Alla maghna. F’dawn il-granet kienu diversi nies
li stagsewni: “Kif tista’ tispjega I-fatt li Alla halla ssehh dik l-istragi ta’ Aquila? Min
huwa dan Alla 1i jhalli tliet mitt persuna jmutu f’hakka ta’ ghajn?”. M’ghandix
twegiba, u nerga’ nghid li s-sofferenza ghandha I-hila tkisser ir-rabta li hemm
bejnietna u bejn Alla. Imma fil-kaz ta’ Gest m’hux hekk. Lil dan Gest, li llejla gejna
biex naduraw, is-sofferenza, it-tbatija u l-mewt wassluh biex isahhah ir-relazzjoni
tieghu mal-Missier. Veru li fuq is-salib huwa jghid: “Alla tieghi, Alla tieghi, ghaliex
tlagtni?”. Imma ara ma tahsbux li din hija xi affirmazzjoni ta’ disperazzjoni. Dak
huwa l-ewwel vers tas-salm 22. X’hin tmorru lura d-dar sibu s-salm 22 u agrawh, u
taraw jekk hux salm ta’ persuna ddisprata jew salm li jesprimi b’fiduc¢ja l-abbandun
totali f*Alla!

It-tbatija offruta ghall-gid tal-Knisja u tal-bniedem

Ghalhekk San Pawl jaghmel affirmazzjoni sabiha hafna fl-ittra tieghu lill-Kolossin:
“Jien nifrah ghaliex bit-tbatija tieghi jiena nkompli dak li jonqos mit-tbatijiet ta’
Kristu ghall-gid tal-Knisja”. Tahsbu intom li din hija kontradizzjoni? Hawn xi hadd
minna li jifrah ghax ibati? Ghalina t-tbatija f’kull forma u f’kull sura taghha, sew jekk
tieghi persunali u sew jekk nitghabba bit-tbatija tal-ohrajn, jekk ged nghixuha bl-istess
sentimenti li kellu Kristu, ghall-gid tal-Knisja u ghall-gid tal-bnedmin, allura ssir
motiv ta’ ferh.

Is-salib huwa l-gherf u I-qawwa ta’ Alla

Gheziez tieghi, wara li naghmlu t-talba universali sa wwasslu fi¢-centru tal-gemgha s-
salib vojt, u dan mhux ghax irridu li s-salib jibga’ vojt imma halli kull wiehed u
wahda minna nersqu nhaddnuh, inbusuh, nadurawh u naghmlu stqarrija u professjoni
pubblika li dak li huwa s-salib taghna huwa l-gherf u I-qawwa ta’ Alla ghall-bnedmin.



